
SØKNAD OM OPPGRADERING OG MERKING AV GAMAL STIG TIL HEIMDALSHØE, OG SPØRSMÅL OM MERKA RUNDLØYPE TIL GÅPÅPIGGEN – BESSEGGEN FJELLPARK MAURVANGEN
Saksdokument:

1. E-post frå Statskog av 20.09.21 med vedlegg. 
2. E-post til Vågå Tamrein av 29.11.21.
Saksutgreiing:

Besseggen fjellpark, Maurvangen har søkt Statskog om løyve til å oppgradere gamal stig frå Maurvangen til Heimdalshøe, og merke den med vardar. Det blir grunngjeve med at det i dag er mange ruteval til Heimdalshøe, og ved å samle dette til ein merka stig, får ein beskytta både vegetasjon, miljø og dyreliv, samt ei betre sikring i dårleg vær. Det blir også nemnd i søknaden at ei betre tilrettelegging av denne turen kanskje kan redusere trafikken på det hardt pressa området ved Knutshøe. På kartet som følgjer med søknaden, så er stigen innteikna langs Mola, og vidare meir eller mindre i «bein line» opp til Heimdalshøe. I søknaden er det også «lufta» moglegheiten for ein merka stig til Gåpåpiggen. På kartet er dette teikna inn som ei rundløype, etter eksistande stig mot Sikkilsdalen, samt stig langs Mola (til Heimdalshøe), over Molflye til Gåpåpiggen. 
Vurdering:

Området er ikkje innlemma i noko beitelag. Søknaden vart sendt til uttale til Vågå Tamrein fordi tamreinen nyttar dette området i periodar også i sommarsesongen. Det er ikkje innkome merknad. Generelt er området ein del brukt til fotturar i dag, både av turistar, folk med hytter i området og andre med tilknyting. Det må vera positivt å få styrt trafikken inn på merka stigar. Så vidt vi kjenner til, har vel hyttevelforeininga også merkt stigar i Hoskelie.
Innstilling til vedtak:

Fjellstyret har ingen merknader til at Besseggen Fjellpark Maurvangen får løyve til å oppgradere gamal stig frå Maurvangen til Heimdalshøe og merke denne med vardar slik det blir søkt om. Fjellstyret har heller ingen merknader til at det blir gjeve løyve til ei merkt rundløype om Gåpåpiggen dersom dette skulle bli aktuelt. 
Vedtak:

Samrøystes: Som innstillinga. 
Rett utskrift. Går til:

